
tíðindi

Leo Poulsen

Tað kann koma at standa tí 
20 ára gamla dýrt, at hann 
eina náttina gjørdi seg inn á 
ikki færri enn 16 bilar, flestu 
teirra á Bursatanga, men eis­
ini nakrar fáar í Miðvági.

Endurgjaldskrøvini frá 
bileigarunum og trygginagr­
feløgunum liggur væl oman 
fyri 20.000 krónur, og tá er 
endurgjald ikki komið frá 
ølum bileigarunum.

Tað er í høvuðsheitinum 
síðuspeglini, sum ungi mað­
urin breyt leygarkvøldið 15. 
januar og sunnumorgunin 
16. januar 2011.

Málið var framvegis undir 
kanning, tá ungi maðurin 
framdi neyðtøkuroyndir 
móti fleiri gentum. Hetta 
samstundis, sum maðurin 
3. februar í 2010 í Føroya 
Rætti varð dømdur í eitt ár 
og tríggjar mánaðar fongsul, 
fyri neyðtøkuroynd í tveim­
um førum móti somu gent­
uni.

Tríggir mánaðir skuldu 
gerast treytaleysir, meðan 
restin, eitt ár, skuldi verða 
treytað av, at viðkomandi 
ikki gjørdi nakað revsivert í 
tvey ár.

Ungi maðurin fór inn at 
sita 31. januar 2011, og sat 
fram til 20. apríl, tá hann 
varð royndar leyslatin.

Tað merkir, at hann fór 
inn at sita bara 14 dagar eftir, 
at hann framdi herverkið á 
bilarnar.

Nógv fyri tort
Fríða Patursson hevur verið 
hjásitara sakførari hjá órætt­
aðu gentunum, og hon legði 
í rættinum fram krøv fyri 
tort, og endurgjaldskrøv fyri 
mistar lutir og klæðir.

Kravt var 40.000 krónur 
til tríggjar av gentunum, til 
ta einu varð kravið í minsta 
lagi 30.000 og hin fimta skal 
hava 20.000 krónur.

Fríða Patursson vísti á, at 
eftir at taksturin fyri neyð­
tøku og neyðtøkuroynd 

er settur upp, er vanligt at 
krevja 60.000 krónur fyri 
tort, og í summum førum 
70.000 krónur. Hon metti, at 
tríggjar av gentunum høvdu 
verið so nær við fullførda 
neyðtøku, at tær eiga at fáa 
40.000 krónur.

Í tí eina førinum hevði 

ungi maðurin lagt á gentuna 
beint uttan fyri úthurðina, 
har hon búði, og har kravdi 
sakførarin sum nevnt minst 
30.000 krónur.

Í síðsta førinum hevði 20 
ára gamla gentan vart so væl 
fyri sær, at maðurin lítlan og 
ongan veg kom.

Men krøvini fyri tort, sam­
an við endurgjaldskrøvunum 
liggja um 200.000 krónur, og 
um dómarin viðurkennir 
hesar upphæddirnar, sum 
Jógvan Pàll Lassen, verji, 
metti alt ov høgar, verður 
talan um eina dýra søgu fyri 
ákærda.

leo@sosialurin.fo

Gina til Madrid. Gina Ciocca Solis Thomsen av Velbastað er 
hepni vinnarin í stóru kappingini hjá Rás2 og Vikublaðnum. Hon 
sleppur tí sjálvonnur til stórdyst á Santiago Bernabeu, har Real 
Madrid og Manchester United tørna saman í áttandaparts­
finalu í Champions League mikukvøldið í næstu viku.

Selja tríggjar bilar um dagin. Januar gjørdist góður hjá 
bilasølunum, sum seldu tilsamans 97 nýggjar persónbilar. 
38 fleiri enn í fjør. Toyota seldi 20 bilar, Citroen 16 og Ford 
12 seldi 12 bilar í januar. Stjórin á Reyni Service roknar 
við, at tilsamans verða eini 1500 nýggir bilar seldir í ár.

Kann gerast dýrt
Rættarmál Ein 20 ára gamal maður, sum í Føroya Rætti í gjár og fyrradagin stóð ákærdur fyri 
umfatandi herverk og neyðtøkuroynd, er kravdur eftir oman fyri 200.000 krónum í tort og endurgjaldi

Ein mentalkaning og ein 
læknafrágreiðing um 
mentalu støðuna hjá ákærda 
manninum avdúkar, at tann 
20 ára gamli er rættiliga 
óbúgvin mentalt, og kann 
hava hildið, at genturnar 
høvdu sama hug sum hann.

Sambært einari lækna­
frágreiðing í sambandi við 
mentalkanning av ákærda 
20 ára gamla manninum 
vísir, at viðkomandi er sál­
arliga óbúgvin. Hann er gáv­
aður millum vanligt og sinku, 
segði læknafrágreiðingin.

Við fleiri av neyðtøku­
royndunum hevur ákærdi 
sagt við órættaðu genturnar: 
»Tað er hetta, tú vilt, eg veit 
at tú vilt tað«.

Og sambært læknafrá­
greiðingini er tað mikið 

møguligt, at ákærdi veru­
liga ikki hevur skilt heilt, 
hví genturnar hava stríðst 
ímóti.

Sama læknafrágreiðing 
sigur eisini, at hann hevur 
sterkar kynsligar driftir, 
og mælt verður tí til eina 
revsing, sum inniber alkohol­

viðgerð og heilivág móti 
kynsligu trongdini.

Sjálvur hevur ákærdi 
greitt frá, at hann misti 
kynsliga hugin, tá gent­
urnar bardust ímóti. Eisini 
er staðfest, at ákærdi í øllum 
fimm førunum hevur verið 
ávirkaður av rúsdrekka.

Niðurstøðan er kortini, 
at maðurin er egnaður til 
revsing, og at hann ikki var 
sinnissjúkur í gerningsløt­
uni.

Neyðtøkuroyndirnar eru 
annars eskaleraðar seinastu 
tíðina. Hin fyrsta fór fram 
13. juni 2010. Síðani hendi 
einki inntil 24. juli 2011, síð­
ani 2. oktober 2011, 15. januar 
2012 og longu aftur 5. februar 
2012.

leo@sosialurin.fo

Skilir kanska ikki rangt og rætt

Dýrt endurgjald
Síðuspeglini kosta sítt, men tað er serliga endurgjøldini til órættaðu 

gentirnar, sum kunnu koma at kosta ákærda manninum dýrt

– Sjálvandi fer Rás2, sum 
seinastu mánaðirnar hevur 
útvarpað hondbólt hvør 
vikuskifti, at senda frá báð­
um finalunum, sigur Birgir 
Waag Høgnesen, sølu-og 
marknaðarleiðari.

Nú kvinnurnar hjá 
Neistanum og VB skulu 
í eldin, og menninir hjá 
KÍF og StÍf skulu møtast 
í steypafinalunum leygar­
dagin, fara vit í Miðlahus­
inum at gera rættiliga nógv 
burturúr.

– Vit hava varpað út 
hondbólt hvørt vikuskifti 
seinastu mánaðirnar, og 
nú steypafinalurnar eru 
á skránni leygardagin, 
fara vit sjálvandi at senda 
hesar.

Birgir Waag Høgnesen, 
sølu-og marknaðarleiðari, 
vísir á, at Miðlahúsið fyrr 
í heyst gjørdi avtalur við 
nøkur feløg um at varpa út 
hondbóltsdystir.

– Hetta hevur gingið so 
mikið væl, og tí hava vit 
gjørt av eisini at senda frá 
steypafinalunum leygar­
dagin.

Hann leggur aftrat, at 
hondbóltsfrásøgumenn­
inir, Hilmar Jan Hansen og 
Tróndur Arge, hava gjørt 
tað so mikið gott í vet­
ur, at tað vildi verið løgið, 

um Rás2 nú læt steypa­
finalurnar fara aftur við 
borðinum.

– Í Vikuskiftis Sosial­
inum, sum kemur á gøtuna 
fríggjakvøldið, fara vit 
eisini at gera nógv burtur 
úr upptaktini til báðar 
finalurnar, sigur Birgir 
Waag Høgnesen.

vilmund@sosialurin.fo

Rás2 sendir hondbólts­
finalurnar beinleiðis


